
በኢትዮጵያና በአሜሪካ መንግሥታት የተሰጠ የጋራ መግለጫ 

 

የኢትዮ-አሜሪካ የኢኮኖሚ ዕድገትና የልማት የጋራ የሥራ ቡድን በአዲስ አበባ ያካሄዱት 8ኛው 
የሁለትዮሽ ስብሰባ 

 
 
አዲስ አበባ፣ ኢትዮጵያ፤ ሰኔ 28 ቀን 2008 ዓ.ም.፡-  ሰኔ 16 ቀን 2008 ዓ.ም. በኢትዮጵያ 
የአሜሪካ አምባሳደር ፓትሪሺያ ሃስላክ እና የፋይናንስና ኢኮኖሚ ትብብር ሚኒስትር ክቡር አቶ 
አብዱልአዚዝ መሐመድ የተመራ 8ኛው የኢኮኖሚ ጉዳዮች የጋራ የሥራ ቡድን የሁለትዮሽ 
ምክክር መድረክ በአዲስ አበባ ተካሄደ ፡፡ ይህ የጋራ የሥራ ቡድን የምክክር መድረክ 
የኢትዮጵያና የአሜሪካ መንግሥታት ተወካዮች ከንግድና ኢኮኖሚ ጋር ተያያዥነት ባላቸው 
በርካታ ጉዳዮች ዙሪያ የሚመክሩበትን መልካም አጋጣሚ የሚፈጥር ነው፡፡ ስብሰባው 3ኛውን 
የፋይናንስ ለልማት ኮንፈረንስ፣ የፕሬዚዳንት ኦባማን ጉብኝት፣ የሁለተኛው የዕድገትና 
የትራንስፎርሜሽን ዘመን መጀመሩን፣የአሜሪካና የአፍሪካ የጋራ የንግድ ጉባኤን፤ እንዲሁም 
የአሜሪካ የንግድ ምክር ቤት በኢትዮጵያ መመዝገቡን ተከትሎ የተካሄደ ነው፡፡ 
 

የጋራ የሥራ ቡድኑ ባካሄደው ውይይት የንግድ ሕጉን፣የሀገር ውስጥ ግብዓቶች 
ማሰባሰብን፣የአዕምሯዊ ንብረት ሕግን፣ የወጪ ንግድ ብድር ዋስትናን፣አዲሱ የኮምፒዩተር 
ወንጀል ሕግ በንግዱ እንቅስቃሴ ላይ የሚኖረው ተጽዕኖን ጨምሮ በርካታ ጉዳዮችን 
አንሥቷል፡፡  
 
 የኢትየጵያ መንግሥት የዓለም የንግድ ድርጅት አባል ለመሆን የጀመረው እንቅስቃሴና 
የአፍሪካ የዕድገትና የመልካም አጋጣሚ እንቅስቃሴ( AGOA) ማዕከል ጉዳይ የደረሰበትን ደረጃ 
አሳውቋል፡፡ የአሜሪካ መንግሥትም በበኩሉ የኃይል ለአፍሪካ ( Power Africa) እና የአሜሪካ 
ዓለም አቀፍ ልማት ኤጀንሲ የተለያዩ መርሀ ግብሮችና ሰብዓዊ እርዳታን በሚመለከት 
ማብራሪያ ሰጥቷል፡፡ 
  

የሁለቱ መንግሥታት የምክክር መድረክ በተጠናቀቀበት ወቅትም ተመሳሳይ መድረኮችን 
በየጊዜው ማካሄድ እንደሚገባ ስምምነት ላይ ተደርሷል፡፡  

For further information, call 011-130-7033 

http://ethiopia.usembassy.gov  

